V E N D I M

Nr.1354,  datë 10.10. 2008
PER 

RREGULLAT DHE PROÇEDURAT QE NDIQEN PER HEQJEN, SHTIMIN DHE NDRYSHIMIN E DESTINACIONIT TE FONDIT KULLOSOR 
I azhurnuar me:

· VKM nr.435 datë 8.06.2016

Në mbështetje të nenit 100 të Kushtetutës  dhe në zbatim të pikës 4 te nenit 10, të ligjit nr.9693 datë 19.03.2007 “Për Fondin Kullosor”, me propozim të Ministrit te Mjedisit, Pyjeve dhe Administrimit të Ujërave, Këshilli i Ministrave,

V E N D O S I:

1. Për qellim të këtij vendimi, termat e mëposhtme kane këto kuptime:

a. “Heqje” është veprimi i çrregjistrimit te një sipërfaqe kullote ose livadhi, nga Rregjistri i Fondit Kullosor, mbas miratimit nga organet kompetente.

b. “Shtim” është veprimi i rregjistrimit te një sipërfaqe kullote ose livadhi në Rregjistrin e Fondit Kullosor, me prejardhje nga kategori të tjera të tokave, mbas miratimit nga organet kompetente.

c. “Ndryshim destinacioni” është veprimi që pasqyron ndryshimin ne Rregjistrin e Fondit Kullosor,  për kalimin nga një kategori përdorimi në tjetrën.

2. Personat fizike ose juridike apo Bashkitë per kullotat e livadhet bashkiake paraqesin ne Ministrine e Mjedisit, kërkesën për heqjen e sipërfaqes nga fondi kullosor.  

3. Kërkesa per heqjen e siperfaqeve nga fondi kullosor eshte e vlefshme vetem kur behet per veprimtarite e percaktuara shprehimisht ne nenin 17 te ligjit nr. 9385, datë 04.05.2005 “Për pyjet dhe shërbimin pyjor”, te ndryshuar dhe qe jane ne perputhje me piken 6 te nenit 17 të ligjit nr.9693 datë 19.03.2007 “Për Fondin Kullosor”.

4. Personat fizike ose juridike apo Bashkitë per kullotat e livadhet bashkiake e paraqesin kerkesen ne Ministri, vetem pasi kane siguruar lejen, licensen ose dokumentin qe miraton ushtrimin e veprimtarise, te leshuar nga organi i ngarkuar me ligj per dhenien e miratimit. 

5. Kërkesa behet me shkrim dhe përmban gjeneralitetet e kërkuesit dhe të subjektit që ai përfaqëson, një parashkrim të shkurtër të veprimtarisë që do të ushtrojë, investimet që parashikon të bëjë dhe kohëzgjatjen e zbatimit të projektit. 

6. Kerkesa shoqerohet me dokumentat si me poshte:

a) Njoftimin e Ministrise nga organi shteteror qe ka miratuar veprimtarine ku sqarohet se per nevoja te ushtrimit te veprimtarise te miratruar prej tij, siperfaqja e kerkuar te hiqet nga fondi kullosor;
b) Kopje te noteruar te lejes apo te dokumentit me te cilin i eshte miratuar veprimtaria nga institucioni i ngarkuar me ligj;
c) Planimetrinë e sipërfaqes së kërkuar në hartë topografike të dixhitalizuar dhe të gjeoreferuar me shkallë 1: 10000, ku të jenë evidentuar elementet kryesorë si kufijtë natyrorë, relievi, objektet eventualë, si dhe çdo planimetri tjetër në shkallë më të detajuar, hartuar konform kërkesave të studimit apo projektit;
d) Miratimin me shkrim për vazhdimin e procedurave të heqjes nga fondi kullosor nga ana e kryetarit të bashkisë, brenda territorit administrativ të të cilit është sipërfaqja kullosore e cila do t'i nënshtrohet procedurave të heqjes nga fondi kullosor.
7.  Ministria, pas depozitimit të kërkesës, i kërkon strukturës përgjegjëse për pyjet dhe kullotat në bashki, identifikimin e ngastrave dhe të nënngastrave të kërkuara dhe hartimin e raportit teknik për to, brenda 1 jave nga marrja e kërkesës. Ky raport i përcillet ministrisë brenda 10 ditëve nga data që ajo e ka kërkuar.
8. Ministria mund t’ia ktheje personit fizik ose juridik dokumentacionin e paraqitur per plotesime e saktesime. Koha per plotesimin e dokumentacionit nuk llogaritet ne afatin e percaktuar per shqyrtimin e kerkeses, i cili eshte nje muaj.

9. Në bazë të dokumentacionit të mësipërm:

a) Ministri nxjerr urdherin për heqjen nga fondi kullosor per siperfaqe deri në 1 ha;

b) Ministria pergatit projektvendimin per heqjen nga fondi kullosor per siperfaqe mbi 1 ha dhe e dergon ate per shqyrtim e miratim ne Keshillin e Ministrave.

10. Pas miratimit te heqjes se siperfaqes nga fondi kullosor:

a. drejtoria perkatese e sherbimit pyjor ben  përditësimin në rregjistrin e kullotave qe ajo administron dhe te dhenat i percjell ne Ministri;

b.Ministria ben perditesimin ne Rregjistrin Kombetar te Kullotave;

               c. zyra perkatese e regjistrimit te pasurive te paluajtshme ben ç’rregjistrimin e     saj nga kategoria toke e zene me kullote apo livadh, ne kategorine perkatese te perdorimit. 
11. Siperfaqja qe hiqet nga fondi kullosor publik sipas ketij vendimi, ndryshon destinacionin e perdorimit, por ne çdo rast mbetet ne pronesi publike.

12. Vlera e sipërfaqes kullosore të hequr dhe e infrastrukturës së saj paguhet nga kërkuesi para hyrjes në fuqi të aktit të miratimit, të përmendur në shkronjat "a" e "b", të pikës 9, të këtij vendimi, dhe derdhet në llogarinë bankare të bashkisë brenda territorit administrativ të të cilit është sipërfaqja kullosore, e cila do t'i nënshtrohet procedurave të heqjes nga fondi kullosor.
13. Per sherbimin qe i kryen Ministria sipas ketij vendimi, kerkuesi paguan nje tarife sherbimi ne vleren 20.000 lek. Tarifa paguhet ne llogarine bankare te Ministrise ne kohen e paraqitjes se kerkeses dhe eshte e pakthyeshme edhe ne se kerkesa nuk miratohet.

14. Shtimi i sipërfaqes së fondit kullosor bëhet në rastet e ndryshimit të kategorive të përdorimit të tokës nga tokë pyjore, toke e pafrytëshme ose formime nga deltinat e reja të lumenjeve, ne kullote apo livadh. 
15. Kur kerkesen e ben pronari privat per ti ndryshuar destinacionin nje pjese apo te gjithe kullotes a livadhit qe ka ne pronesi, kerkesa sqaron:

a. siperfaqen qe do i ndryshohet destinacioni;

b. per çfare do perdoret (veprimtarine qe do ushtrohet apo objektin qe do ndertohet ne te);

16. Kerkesa shoqerohet me dokumentat si me poshte:
a. kopje e noteruar e dokumentit te pronesise se kullotes apo livadhit;

b. studimin apo projektin e veprimtarise qe do ushtrohet apo te vepres qe do ndertohet;

c. kopje te noteruar te licenses qe ka miratuar veprimtarine apo ndertimin e objektit;
d. planimetrinë e sipërfaqes që kërkohet te nderroje destinacion në hartë topografike me shkallë 1: 10000, ku të jenë evidentuar kufijtë natyrorë, relievi, objektet eventualë, si dhe kufijte e kullotes qe mbetet pas miratimit te kerkeses;

e. mandat-pagesen e tarifes se sherbimit, sipas pikes 14 te ketij vendimi.

17. Kur kërkesa bëhet sipas përcaktimit në pikën 15, ajo shqyrtohet nga Ministria e Mjedisit brenda 30 (tridhjetë) ditëve. Pas këtij afati, ajo quhet e miratuar. Struktura përgjegjëse për pyjet dhe kullotat në bashki dhe ministria bëjnë përditësimet në kadastrën e pyjeve.
18. Per zbatimin e ketij vendimi ngarkohen Ministria e Mjedisit, Kryeregjistruesi i Pasurive të Paluajtshme të Republikes se Shqiperise dhe njesite e qeverisjes vendore, per kullotat dhe livadhet bashkiake.
Ky vendim hyn në fuqi pas botimit në Fletoren Zyrtare.
K R Y E M I N I S T R I

